
 

 
 

 
 

ᓄᓇᕗᒻᒥ ᐃᒪᓕᕆᔨᑯᑦ ᑲᑎᒪᔨᖏ ᐊᕋᒍᑕᒪᑦ ᐅᓂᑉᑲᑦ 2017 
ᓄᓇᕗᒻᒥ ᐃᒪᓕᕆᔨᑯᑦ ᑲᑎᒪᔨᖏᑕ ᓚᐃᓴᖓ: 2BE-NAD1722 

ᓇᐃᓕᒋᐊᖅᓯᒪᔪᖅ ᐱᓕᕆᐊᖑᓂᐊᖅᑐᑦ  

ᑲᒪᓐᑕ ᐅᔭᕋᖕᓂᐊᖅᑎᑦ ᓕᒥᑎᑦ (Commander Resources Ltd) ᐅᔭᕋᖕᓂᐊᖅᑎᐅᔪᑦ ᐱᓕᕆᓯᒪᑉᓗᑎᒃ 
ᕿᑭᖅᑕᓗᖕᒥ ᓄᓇᕗᒻᒥ ᐱᒋᐊᕐᖢᑎᒃ 2001. ᓄᓇᕗᒻᒥ ᐃᒪᓕᕆᔨᑯᑦ ᑲᑎᒪᔨᖏ ᓚᐃᓴᖓ ᐃᒥᕐᒧᑦ: 2BE-
NAD1722 ᐊᑐᕈᖕᓇᖅᑎᑎᔪᖅ ᑲᒪᓐᑕᑯᓐᓂᒃ ᐸᕕᓐ ᒍᓗᓯᐅᖅᑎᑦ ᐱᓕᕆᐊᖓᓐᓂᒃ. ᐱᓕᕆᐊᖑᔪᑦ ᑐᕙ 
ᑕᓯᖓᓐᓂ ᐱᓕᕆᑉᕕᖕᒥᑦ, ᐅᖓᓯᖕᓂᖃᖅᑐᖅ 230 ᑭᓚᒥᑐᔅ ᑲᖏᖅᖢᒐᐱᖕᒥᑦ.  

ᐊᕋᒍᓚᐅᖅᑐᒻᒥ 2017 ᐱᓕᕆᐊᕐᒥ ᓴᓗᒻᒪᖅᓴᓚᐅᕐᒪᑕ ᓴᓇᑲᓂᕐᖢᑎᒡᓗ ᐱᓕᕆᑉᕕᐅᔪᒻᒥᒃ ᑐᕗ 
ᑕᓯᖓᓐᓂᐱᓕᕆᑉᕕᖕᒥ ᐊᒻᒪ ᐃᑲᔪᕐᖢᑎᒃ ᐅᔭᕋᒃᑕᕆᐊᓂᒃ. ᐅᔭᕋᒃᑕᕆᐊᑦ ᐃᑲᔪᖅᑐᒐᐅᔪᑦ ᑐᕗ ᑕᓯᖓᓂ 
ᐱᓕᕆᑉᕕᖕᒧᑦ ᑭᕙᓪᓕᖅ ᐅᔭᕋᖕᓂᐊᖅᑎᑦ ᑯᐊᐳᕆᓴᖏᓐᓄᑦ. ᑭᕙᓪᓕᖅ ᐅᔭᕋᖕᓂᐊᖅᑎᑯᑦ ᐊᕕᒃᓯᒪᔪᓂᒃ 
ᓚᐃᓴᖃᕐᒪᑕ ᐅᔭᕋᖕᓂᐊᕈᖕᓇᐅᑎᓂᒃ. ᐱᒋᐊᓚᐅᖅᑐᑦ ᐊᕋᒍᒻᒥ 2017 ᐊᑐᕆᐊᖃᓚᐅᖏᑐᑦ ᐃᒪᕐᒥᒃ.  

ᓇᑭᑦ ᐃᒥᖃᕐᓂᖅ ᐊᑐᖅᑕᐅᓂᖓᑕᓗ ᑭᒡᓕᖓ: 

ᓄᓇᕗᒻᒥ ᐃᒪᓕᕆᔨᑯᑦ ᑲᑎᒪᔨᖏᑕ ᐃᒥᕐᒧᑦ ᓚᐃᓴᖓ 2BE-NAD1722 ᑐᓂᔭᐅᓚᐅᕐᒪᑦ ᔪᓚᐃ 18, 2017. ᑐᕗ 
ᑕᓯᖓᓂ ᐱᓕᕆᑉᕕᐅᑉ ᐃᒥᕐᒥᒃ ᐊᑐᖅᑕᕐᓂᖓ ᑐᕗ ᑯᖓᓂᑦ ᓄᓇᖑᐊᑯᑦ ᓇᓗᓇᐃᑯᑕᓕᒃ 68° 37´ 58´´ 
ᑲᓇᖕᓇᒧᑦ ᐊᒻᒪ 71° 6´ 31.5´´ ᑭᕙᑎᒻᒧᑦ.  

ᐃᒥᕐᒥᒃ ᐊᑐᕈᖕᓇᕐᓂᖅ ᓚᐃᓴᖃᖅᑎᑕᐅᓂᖓᓄᑦ ᐃᓗᐊᓐᓂ 2BE-NAD1722 ᐊᓯᐊᖑᖅᑕᐅᔪᖅ ᔪᓚᐃ 18, 
2017 ᖃᖏᓚᖏᑐᖅ ᐊᑐᖅᑕᕐᓂᖓ (2) ᑭᐅᐱᒃ ᒥᑐᔅ ᐅᑉᓗᑕᒪᑦ ᐱᓕᕆᑉᕕᖕᒧᑦ ᐊᑐᒐᐅᓂᐊᕐᓗᓐᓂ. ᐅᑉᓗᒥᒃ 
ᐊᑕᐅᓯᕐᒥᒃ ᐊᑐᖅᑕᓚᐅᕐᒪᑕ  0.61 ᑭᐅᐱᒃ ᒥᑐᔅ ᐅᑉᓗᑕᒪᑦ ᑐᕗ ᑕᓯᖓᓐᓂ ᐱᓕᕆᑉᕕᖕᒥ ᐊᕋᒍᒻᒥ 2017.  

ᐃᒥᐅᑉ ᒥᐊᓂᕆᔭᐅᓂᖓ: 

ᑐᕗ ᑕᓯᖓᓐᓂ ᐱᓕᕆᑉᕕᖕᒥ, ᐸᒃᑐᓂᒃ ᐊᓇᕐᕕᖕᓂᒃ ᐊᑐᖅᑕᖅᐳᑦ ᐊᒻᒪ ᐊᑐᕐᓂᑯᑦ ᐊᓂᑕᐅᑲᐅᑎᒋᕙᒃᐳᑦ. 
ᐃᕐᒥᖕᓂᑯ ᐃᒥᖅ ᑯᒃᑎᑕᐅᑉᓗᓐᓂ ᓄᓇᒧᑦ ᓴᒐᖅᓯᒪᔪᒻᒧᑦ ᐊᓂᑕᐅᓱᖅᑐᖅ. ᐊᖏᖅᑕᐅᓯᒪᔪᑦ ᐊᑕᑯᑦ 
ᐃᑯᐊᓚᒃᑎᑕᐅᓱᖅᑐᑦ, ᐊᒻᒪ ᐃᑯᐊᓚᖕᓂᑯᑦ ᖃᑕᐅᔭᒧᑦ ᐃᓕᔭᐅᓱᖅᑐᑦ 205 ᓕᑐᔅ ᖃᑕᐅᔭᓄᑦ. ᑕᒪᐃᑕᓗ 
ᐊᑕᑯᑦ ᖃᑕᐅᔭᓂᓯᐅᖅᑐᑦ ᐃᖃᓗᖕᓄᑦ ᐊᒡᔭᒐᐅᑉᓗᑎᒃ ᐊᓂᑕᐅᓱᖅᐳᑦ. 

ᑐᕗ ᑕᓯᖓᓐᓂ ᐱᓕᕆᑉᕕᒃ ᓄᖃᒐᓚᐅᖅᑐᖅ ᐊᕋᒍᒻᒥ 2011 ᑎᑭᓗᒍ 2017 ᓴᓗᒻᒪᖅᓴᕆᐊᖃᓚᐅᕐᒪᑕ 
ᓯᕗᓂᖓᓂ ᐱᓕᕆᐊᖑᔪᑦ ᑲᔪᓯᓚᐅᖏᓂᖓᓐᓂ. ᓴᓗᒻᒪᖅᓴᖅᑕᐅᓂᑯᑦ ᐊᒡᔭᖅᑕᐅᓚᐅᖅᐳᑦ ᖃᖓᑕᓱᒃᑯᑦ 
ᐃᖃᓗᖕᓄᑦ ᑎᑎᕋᖅᑕᐅᑉᓗᑎᒡᓗ ᓄᓇᑕ ᐊᕙᑎᓕᕆᔨᑯᓐᓄᑦ ᓯᕗᓂᖓᓂ ᐊᑕᑯᖅᑕᐅᓂᐊᕐᓗᑎᒃ.  

ᓄᓇᓕᖕᒥᒃ ᑲᑎᒪᖃᑎᖃᕐᓂᖅ: 

ᑭᕙᓪᓕᖅ ᐅᔭᕋᖕᓂᐊᖅᑎᑦ ᐊᖏᕈᒻᒥᒃ ᐱᖃᖅᑐᑦ ᓇᓂᔭᐅᓯᒪᔪᓐᓂᒃ ᐅᔭᕋᖕᓂᐊᕐᕕᖕᓂᒃ ᐸᕕᓐ ᒍᓗᓯᐅᖅᑎᑦ 
ᐱᓕᕆᐊᖓᓐᓂ ᐊᒻᒪ ᑭᕙᓪᓕᑯᑦ ᐊᖏᖅᑕᐅᓯᒪᕗᑦ ᓴᓗᒻᒪᖅᓴᐃᓂᕐᒧᑦ ᐃᖏᕋᑎᑎᓂᕐᒧᓪᓗ ᑐᕗ ᑕᓯᖓᓐᓂ 
ᐱᓕᕆᑉᕕᖕᒥᒃ. ᑭᕙᓪᓕᖅ ᓄᓇᓕᖕᓂᒃ ᑲᑎᒪᖃᑎᖃᓚᐅᖅᐳᑦ ᑲᖏᖅᖢᒐᐱᖕᒥ ᐊᒻᒪ ᕿᑭᖅᑕᕐᔪᐊᕐᒥ ᔪᓚᐃ 
26th ᐊᒻᒪ 27th ᑭᒐᖅᑐᕐᖢᑎᒃ ᑕᒪᐃᓐᓄᑦ ᑲᒻᐸᓂᖕᓄᑦ. ᑲᑎᒪᖃᑎᖃᓚᐅᕐᒥᔪᑦ ᓄᓇᓕᖕᒥ ᓄᓇᓕᕆᔨᖏᓐᓂᒃ 
(CLARC), ᑲᑎᒪᔨᖏᓐᓂᒃ ᐊᖑᓇᓱᒃᑎᑦ ᐊᒻᒪ ᕼᐊᒻᓚᑯᑦ ᑲᑎᒪᔨᖏᓐᓂᒃ.  

ᓱᓇᑐᐃᓐᓇᐃᑦ: 

ᖃᐅᔨᓴᖅᑕᐅᓚᐅᖅᑐᖅ ᑲᓇᑕᐅᑉ ᐃᓄᓕᕆᔨᖏᑕ ᐃᒪᓕᕆᔨᖏᓐᓂᑦ ᖃᐅᔨᓴᖅᑎᒧᑦ ᔭᔅᑎᓐ ᕼᐊᒃᒧᑦ ᐊᐅᒍᓯ 
14, 2017. ᐱᑕᖃᓚᐅᖏᑐᖅ ᐃᓱᒪᓗᒍᑕᐅᔪᓐᓂᒃ ᓇᓗᓇᐃᖅᑕᐅᓯᒪᔪᓐᓂᒃ ᐃᒥᐅᑉ ᐊᑕᑯᓪᓗ ᒥᒃᓴᓐᓄᑦ.  

